
<< Հայաստանի Հանրապետության 2014 թվականի պետական բյուջեի մասին >> Հա​յաս​​​​տանի Հան​​​րա​պե​տության օրենքի 9-րդ հոդվածի 12-րդ կետին համա​պա​տաս​խան Հա​յաս​​տա​նի Հանրա​պե​տու​թյան կա​​​​ռա​​վա​​​​րու​թյունը    ո ր ո շ ու մ   է.

1. << Հայաս​տա​նի Հանրապետության 2014 թվականի պետական բյուջեի մասին >> Հայաստանի Հան​րապետության օրենքի և Հայաստանի Հանրապե​տության կառավարության 2013 թվականի դեկտեմբերի  19-ի << Հայաս​տանի Հանրապե​տության 2014 թվականի պե​տական բյուջեի կատարումն ապահովող միջոցա​ռումների մասին>>        N 1414-Ն որոշման ցուցանիշներում կատարել փոփոխություններ և լրացումներ՝ համաձայն NN 1- 8 հավելվածների:
2. Սահմանել, որ Հայաստանի Հանրապետության կառավարությանն առընթեր Հայաստանի Հանրապետության ոստիկանությունը` սույն որոշման N 7-րդ հավելվածի 71242000-2 կոդով նախատեսված գնման առարկայի գծով գնումը իրականացնելու է բանակցային ընթացակարգով՝ առանց գնումների մասին հայտարարությունը նախապես հրապարակելու՝ <<Գնումների մասին>> ՀՀ օրենքի 20-րդ հոդվածի 5-րդ մասի 2-րդ կետով սահմանված ընթացակարգով:
3. Հայաստանի Հանրապետության ֆինանսների նախարարին` սույն որոշման հավելվածների բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում»   հոդվածով ֆինանսավորումն իրականացնել նշված աշխատանքների գծով սահմանաված կարգով ներկայացվող փորձագիտական դրական եզրակացություն ունեցող նախագծանախահաշվային փաստաթղթերի առկայության պայմաններում.
4. Սույն որոշումն  ուժի մեջ է մտնում պաշտոնական հրապարակմանը հաջորդող օրվանից:

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը.
ՀՀ կառավարության 11.12.2008թ. թիվ 1465-Ն որոշման հիման վրա ՀՀ քաղաքացու անձնագրերի, այդ թվում կենսաչափական տվյալներով անձնագրերի և նույնականացման քարտերի կարճ ժամկետներում տրամադրման կամ փոխանակման  վճարովի ծառայություններից 19.08.2014թ.-ի դրությամբ ոստիկանության անձնագրերի և վիզների վարչության (այսուհետ` ԱՎՎ) արտաբյուջետային միջոցների հաշվին փաստացի մուտքագրվել է 699.5 մլն. դրամ, որը 76.0 մլն. դրամով կամ 12.2 %-ով  արդեն իսկ գերազանցում է  տարվա ծրագրային ցուցանիշը: 

Ներկայացվող որոշման նախագծի ընդունման անհրաժեշտությունը պայմանավորված է նշված ծառայությունների գծով արտաբյուջետային մուտքերի տարեկան պլանի ճշտման` ավելացման և այդ միջոցների հաշվին  ոստիկանության ստորաբաժանումների կարիքների համար առաջնահերթ համարվող ծախսերի ֆինանսավորումն ապահովելու հանգամանքով: 
2. Ընթացիկ իրավիճակը եւ խնդիրները.

ՀՀ կառավարության 2014թ. ապրիլի 30-ի N 484-Ն որոշմամբ ոստիկանության  ԱՎՎ  2014 թ.-ի արտաբյուջետային միջոցների մուտքերի  տարեկան պլանը  սահմանվել է 623.5  մլն. դրամի չափով: Ինչպես վերը նշվեց ս/թ  օգոստոսի 19-ի  դրությամբ  փաստացի մուտքագրվել է  699.5 մլն. դրամ կամ տարեկան պլանից 76.0 մլն. դրամի չափով, 12.2 %-ով ավելի:  Ընթացիկ տարվա  նշված ժամանակահատվածի փաստացի մուտքերը  182.6 մլն. դրամով կամ 35.3 %-ով գերազանցում են նաև նախորդ տարվա` 2013թ.-ի տարեկան փաստացի մուտքերը:

Մուտքերի  նշված աճը պայմանավորված է 2014թ.-ի հունվարից նոր անձնագրային համակարգին  պարտադիր  անցման և կենսաչափական տվյալներ պարունակող անձնագրերն ու նույնականացման քարտերը   սեղմ  ժամկետներում ստանալ ցանկացող դիմումատուների` կանխատեսվածից ավելի մեծ թվով : 2014թ.-ի առաջին 7 ամսվա ընթացքում տվյալ վճարովի ծառայություններից  օգտվել է 55977 անձ, որը պլանի հիմքում դրված նույն ժամանակահատվածի  ցուցանիշը գերազանցում է շուրջ  1/3-րդ չափով:

Հիմք ընդունելով վճարովի ծառայություններից օգտվողների թվաքանակի, կատարվող մուտքերի վերլուծության արդյունքները, ինչպես նաև սահմանային անցման կետերում օտարերկրյա պետություններում անձնագրի վավերականության ժամկետի մասին նշում կատարելու հնարավորության ընձեռնումը` կանխատեսվում է, որ մինչև տարեվերջ տվյալ վճարովի ծառայություններից կօգտվեն  շուրջ 23480 անձ և մինչև տարեվերջ լրացուցիչ մուտքերի մեծությունը  կկազմի առնվազն 300.0 մլն. դրամ: 
 Այսպիսով, ոստիկանության ԱՎՎ ընթացիկ տարվա  արտաբյուջետային մուտքերը տարեկան ծրագրով նախատեսված 623.5 մլն. դրամի փոխարեն նախատեսվում է սահմանել  923.5  մլն. դրամ` 300.0 մլն. դրամով կամ 48.1 % -ով ավելի:

Ոստիկանության ԱՎՎ 2014 թ.-ի արտաբյուջետային մուտքերի վերոգրյալ աճով պայմանավորված որոշակի աճ է նախատեսվում նաև այդ հաշվից կատարվող ծախսերի գծով:  Այսպես.
Համակարգչային ծառայություններ (4232 հոդված) – 4.1 մլն. դրամ, որից 3.4 մլն. դրամը նախատեսված է ԱՎ վարչության էլեկտրոնային կառավարման համակարգում անհրաժեշտ ծրագրային փոփոխությունների իրականացման համար: 

Տարբերությունը գումարով` 0.75 մլն. դրամ, նախատեսվում է հատուկ կացության կարգավիճակ ստանալու դիմումների քննարկման ընթացքի վերաբերյալ դիմումատուներին էլեկտրոնային ծանուցման ընթացակարգի ավտոմատացման համակարգը ՀՀ Նախագահի աշխատակազմում առկա համակարգին միակցելու ծրագրային ապահովման աշխատանքների կատարման համար: Նույն կարգով նախատեսվում է այդ աշխատանքների գնումն իրականացնել  <<Գնումների մասին>> ՀՀ օրենքի 20-րդ հոդվածի 5-րդ կետի 1-ին ենթակետի հիման վրա`  15.07.2014թ.-ի <<Պետության կարիքների համար ավտոմատացման համակարգի ներդրման ծառայությունների մատուցման պետական գնման>> N ՀՀ ԿԱ Ո ԲԸԱՀ-ԱՎՎ ԱՀ-14/02 պայմանագրով այն ստեղծած և ներդրած կազմակերպությունից:  
Շենքերի և կառույցների ընթացիկ նորոգում և պահպանում (4251 հոդված)` 191.9 մլն. դրամ, որից 99,5 մլն դրամը, ձմռան նախապատրաստական աշխատանքների ծրագրի շրջանակներում, նախատեսվում է նպատակաուղղել ոստիկանության 19 ստորաբաժանման (Ախուրյանի, Անիի, Աշոցքի, Ամասիայի, Սիսիանի, Իջևանի, Դիլիջանի, Հրազդանի, Կապանի, Մեղրիի, Գորիսի, Նաիրիի, Արտաշատի, Չարենցավանի, Մալաթիայի, Ստեփանավանի, Վայքի ոստիկանության բաժինների,  Տավուշի և Արագածոտնի մարզային վարչության) շենքերի տանիքների ընթացիկ նորոգման աշխատանքների կատարմանը: 

Նշված և 2012-2013թթ.-ի ընթացքում կատարված ներդրումներով փաստորեն   ապահովվում է ոստիկանության ստորաբաժանումների  վերանորոգման կարիք ունեցող բոլոր շենքերի և շինությունների տանիքների վերանորոգման աշխատանքները:

Ոստիկանության առանձին ստորաբաժանումների շենքերի, շինությունների (այդ թվում  ոստիկանության կենտրոնական ապարատի  մասնաշենքի մի շարք աշխատասենյակների, առանձին  հարկաբաժինների, բուժվարչության, ավտոտնտեսության, ՕՓ վարչության ավտոկայանատեղի, պահակատան և այլն) ընթացիկ նորոգման համար նախատեսվում  է հատկացնել 92.4 մլն դրամ, պայմանավորված դրանք աշխատանքային պատշաճ վիճակի բերելու անհրաժեշտությամբ:  
Գրասենյակային նյութեր և հագուստ (4261 հոդված) – 6.4 մլն. դրամ`  նախատեսվում է  ոստիկանության անձնագրային և վիզաների վարչության, տարածքային անձնագրային ծառայություններում շահագործվող  տպիչ սարքերի քարթրիջների, տպագրական A4 ֆորմատի թղթի տարեկան լրացուցիչ պահանջարկի բավարարման նպատակով` պայմանավորված այդ ստորաբաժանումների կողմից մատուցվող ծառայությունների ընթացիկ տարվա պլանով նախատեսվող ծավալների նկատմամբ արդեն իսկ արձանագրված  էական աճով:

Հատուկ նպատակային այլ նյութեր (4269 հոդված) – 45,0 մլն դրամ՝ նախատեսվում է 38700 հատ ՀՀ քաղաքացու անձնագրի բլանկների ձեռքբերման նպատակով:
Շենքերի և շինությունների կապիտալ վերանորոգում (5113 հոդված)`  16 մլն. դրամ. նախատեսվում է իրականացնել ոստիկանության պոլիկլինիկայի ջեռուցման համակարգերի ներդրման աշխատանքների կատարումը: 

Վարչական սարքավորումներ (5122 հոդված) – 35.5 մլն. դրամ. նախատեսվում է ձեռք բերել ԱՎ վարչության, տարածքային անձնագրային ստորաբաժանումների համար անհրաժեշտ գրասենյակային կահույք, տեխնիկա, սերվերային համակարգ, ինչպես նաև տեսահսկողության համակարգ ՀՀ ոստիկանության բուժ. վարչության պոլիկլինիկայի համար:  
Նախագծահետազոտական ծախսեր (5134 հոդված)` 1.1 մլն. դրամ., որից 0.5 մլն. դրամը նախատեսվում է ոստիկանության պոլիկլինիկայի ջեռուցման համակարգերի ներդրման աշխատանքների, իսկ 0.6 մլն. դրամը ընթացիկ նորոգման աշխատանքների նախագծանախահաշվային փաստաթղթերի կազման աշխատանքների գծով ծախսերը ֆինանսավորելու համար: 
3. Ակնկալվող արդյունքը

ՀՀ ոստիկանության մի շարք  ստորաբաժանումների շենքային (աշխատանքային) պայմանների, ինչպես նաև աշխատատեղերի տեխնիկական հագեցվածության, արդյունքում` կատարվող աշխատանքների և մատուցվող ծառայությունների  բարելավում:

4. Նախագծի մշակման համար հիմք հանդիսացած իրավական ակտերը
Սույն իրավական ակտի նախագիծը մշակվել է <<Իրավական ակտերի մասին>> ՀՀ օրենքի և ՀՀ կառավարության 11.12.2008թ. թիվ 1465-Ն որոշման հիման վրա: 

5. Նախագծի մշակման գործընթացում ներգրավված ինստիտուտները և անձինք 

ՀՀ ոստիկանության անձնագրերի և վիզաների, ֆինանսաբյուջետային և իրավաբանական վարչություններ:


ՀՀ  ոստիկանություն
ՏԵՂԵԿԱՆՔ

<<Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին>> որոշման  ընդունման դեպքում Հայաստանի Հանրապետության պետական բյուջեում նախատեսվում է ծախսերի և եկամուտների հավասարաչափ ավելացում` 300000.0 հազ.  դրամ գումարի չափով: 

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
<<Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու գնման գործընթացը կազմակերպելու մասին>> որոշման  մեջ կատարված լրացումների և փոփոխությունների ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա: 

ՀՀ ՈՍՏԻԿԱՆՈՒԹՅՈՒՆ

ԱՄՓՈՓԱԹԵՐԹ

«Հայաստանի Հանրա​պետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխու​թյուններ և լրացումներ կատարելու գնման գործընթացը կազմակերպելու մասին» ՀՀ կառավարության որոշման նախագծի շուրջ առարկությունների և առաջարկությունների  վերաբերյալ 
	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը

	ՀՀ ֆինանսների նախարարություն,

2014թ-ի սեպտեմբերի 3-ի  
N01.1/82-5/13466-14
	1. Նախագծի վերնագրից անհրաժեշտ է` <<Հայաստանի Հանրապետության կառավարությանն առընթեր Հայաստանի Հանրապետության ոստիկանության <<ՀՀ քաղաքացուն աձնագիր տալու կամ փոխանակելու վճարովի ծառայություն>> ծրագրի արտաբյուջետային հաշվի միջոցների ծախսման 2014 թվականի նախահաշվի ցուցանիշներում>> բառերը հանել:
	Ընդունվել է: 

	
	2. Նախագծի նախաբանից անհրաժեշտ է` <<Հայաստանի Հանրապետության կառավարության 1999 թվականի հունիսի 10-ի N404 որոշմանը և>> բառերը հանել:
	Ընդունվել է:

	
	3. Նախագծից անհրաժեշտ է 1-ին կետը հանել:
	Ընդունվել է:

	
	4. <<Գնումների մասին>> ՀՀ օրենքի (այսուհետ` Օրենք) 20-րդ հոդվածի 3-րդ մասի համաձայն գնումների հայտարարությունը նախապես հրապարակելու միջոցով կարող է բանակցային ընթացակարգ կազմակերպվել, եթե արտակարգ կամ անկանխատեսելի այլ իրավիճակի առաջացման հետևանքով ծագել է գնման անհետաձգելի պահանջ, որի բնույթը կամ դրան առնչվող ռիսկերը տվյալ գնումը բաց ընթացակարգով իրականացնելը ժամկետի առումով դարձնում են անհնար, պայմանով, որ նման պահանջը հնարավոր չէր կանխատեսել:
Գնումների մասին ՀՀ օրենսդրության համաձայն նշված գնման ձևով ընթացակարգի կազմակերպման համար պահանջվում է շուրջ 30 օրացուցային օր:

Նկատի ունենալով վերոգրյալը առաջարկում ենք քննարկել Նախագծին կից հաստատվող N 7 հավելվածով նախատեսված <<տանիքների ծածկման աշխատանքներ>>, <<ընթացիկ նորոգման աշխատանքներ>> և <<տեղային (լոկալ) ջեռուցում>> գնման առարկաների ձեռքբերման գործընթացը` Օրենքի 20-րդ հոդվածի 3-րդ մասի հիման վրա մրցակցային եղանակով կազմակերպելու հնարավորության հարցը, նկատի ունենալով նաև, որ ՀՀ կառավարության 2011 թվականի փետրվարի 10-ի <<Գնումների գործընթացի կազմակերպման մասին>> N 168-Ն որոշմամբ հաստատված կարգի 3-րդ կետի հիման վրա Նախագծով նախատեսվող աշխատանքների իրականացման համար կարող է սահմանվել նաև, որ տվյալ դեպքում չի կիրառվի նախաորակավորման ընթացակարգ, ինչի արդյունքում ընթացակարգի կազմակերպման ժամկետը կնվազեցվի 10 օրացուցային օրով և կտևի շուրջ 20 օր:
	Ընդունվել է: <<Գնումների մասին>> ՀՀ օրենքի 20-րդ հոդվածի 3-րդ մասի հիման վրա գնումները նախատեսվել է իրականացնել բանակցային ընթացակարգով` գնումների հայտարարությունը նախապես հրապարակելու միջոցով:

	ՀՀ արդարադատության նախարարություն
	Օրենսդրական տեխնիկայի կանոնները մասամբ պահպանված չեն: Այսպես`  նախագծի 2-րդ կետում «բ» մասի» բառերն անհրաժեշտ է փոխարինել «բ» պարբերության» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները
	Ընդունվել է, նախագծի 2-րդ կետում «բ» մասի» բառերը փոխարինվել են «բ» պարբերության» բառերով`


ՀՀ ՈՍՏԻԿԱՆՈՒԹՅՈՒՆ

